
				এই পাতাটির মুদ্রণ সংশোধন করা প্রয়োজন। 
कभलl
একটা তীব্ৰ বাক্যের বৃষ্টি হইয়াও সে মেঘের ঘোর কাটিতেছে না। মেঘে শুধুই বৃষ্টি থাকে না-বজ, ঝটিকা, করকা প্রভৃতি বহু অনৰ্থ ঘনোদরে সঞ্চিত থাকে। কাত্যায়নীর এই ক্ৰোধ-জলদের অভ্যন্তরে কাহার কি সৰ্ব্বনাশ প্রচ্ছন্ন আছে কে জানে ? গৃহস্থ সকলেই সশঙ্ক। ভয় ছিল না কেবল মোহিনীর। সে বহুদৰ্শী নাবিকের মত মেঘ দেখিয়াই বুঝিতে পারে, তাহা ভয় করিবার মত কি না ।
কমলার সহিত কাত্যায়নীর কথাবাৰ্ত্তা নাই। সে সাধিয়া কথা কহিতে আসিলে তিনি মুখ ফিরাইয়া থাকেন, পায়ে ধরিতে আসিলেও পা গুটিাইয়া লন, কোন কথা বারংবার জিজ্ঞাসা করিলে বলেন, SDB BD BB BDSDD D DD DD D S
কমলা চিরদিন নীরবে নিগ্ৰহ ভোগ করে, কেহ তাহা জানিতেই পারে না। বিরাজ ও সুধাংশু বাড়ীতে থাকিলে কাত্যায়নী একটু শান্তভাবে থাকেন বটে, কিন্তু তাই বলিয়া কমলার যেগুলি পাওনা তাহা বাদ যায় না ; সেসকল অদৃষ্টবাদীর কৰ্ম্মফলের মত অবশ্যভোগ্য ও অক্ষয়—তাহারা কলিকাতায় চলিয়া গেলে কমলাকে সে সব সুদে আসলে বুঝিয়া লইতে হয়। নীলকমল নিয়ত গৃহে থাকিয়াও কিছুই জানিতে পারেন না ; যাহা শুনিতে পান তাহাতে কমলারই দোষ শুনিতে পান । তাহাকে জিজ্ঞাসা করিলে সে কথা কহে না । নিয়ত তাহার বিরুদ্ধে অভিযোগ শুনিয়া শুনিয়া তাহারও পূৰ্ব্বস্নেহের উপরে যেন একটা আবরণ পড়িয়া আসিয়াছিল। তরঙ্গিণী কবে অন্তরাল হইতে কি দেখিয়া গিয়াছিল, সে কমলার মাথার দিব্যি” না মানিয়া বিরাজ ও সুধাংশুকে সেই কথা বলিয়া দেয়। বিরাজ তাহা গ্ৰাহ করা আবশ্যক মনে করে নাই; কিন্তু সুধাংশু তাহা লইয়া হুলস্থূল করিয়া তুলে এবং নীলকমলকে বলিয়া তাহার প্রতি

